
PERMBLEDHJE

Instituti Kombétar 1 Shéndetésisé Publike gjaté téré vitit bén mbikéqyrjen permanente t€ Influencés
sezonale (ILI), ARI dhe SARI me intensifikim t€ aktiviteteve gjaté sezonés pérkatése. Mbikéqyrja
realizohet pérmes hulumtimit aktiv dhe pasiv né institucione shéndetésore dhe terren.

SITUATA EPIDEMIOLOGJIKE ME INFLUENCEN SEZONALE NE KOSOVE,
2020/2021 - 2024/2025

Sipas grafikonit 1, ku jané paraqitur rastet e Influencés sezonale (ILI) n€ 5 sezonat e fundit shohim se
sezona 2024/2025 karakterizohet me numér mé t€ larté té rasteve t€ raportura, krahasuar me periudhén e
njejté té€ sezonés 2023/2024 dhe fillim t€ aktivitetit nga java e 40-t&, 2024/2025 (Graf.1).

Grafikoni. I

Ecuria e Influencés sezonale (ILI) né Kosové,
sezonat 2020/2021 - 2024/2025

SITUATA EPIDEMIOLOGJIKE ME INFLUENCEN SEZONALE NiE KOSOVE, 2024/2025
DHE PRAGU EPIDEMIK

Nga fillimi i sezonés, 30 shtator 2024 deri mé 06 prill 2025 (java e 14-t€) né Institutin Kombétar t&
Shéndetésisé Publike té Kosovés jané raportuar 100,626 raste t&€ Sémundjes té ngjashme me Grip (ILI),

10,074 raste té Infeksioneve respiratore akute (ARI) dhe 131 raste me Infeksion t& réndé respirator akut
(SARD).

Gjaté javés s€ 14-t€ (31.03.2025-06.04.2025) jané raportuar 1,366 raste ILI (Sémundje e Ngjashme me
Gripin), 77 raste ARI (Infeksion Respirator Akut) dhe 1 rast SARI (Infeksion i Réndé Akut Respirator).

Pérmes sistemit t€ mbikéqyrjes s€¢ sémundjeve ngjité€se dhe paralajmérimit t€ hershém (SMSN) jané
raportuar: 72 raste ILI, 3 raste ARI dhe 1 rast SARL.

Intensiteti i Influencés sezonale sipas numrit té rasteve té raportuara pér javén e 14-té paraqitet né
aktivitetin e ulét té qarkullimit dhe krahasur me javén e kaluar shénon njé rénie prej 41.7%. (Graf.2)

Grafikoni.2

Ecuria e Influencés né Kosové dhe Pragu epidemik 2024/2025

e Mesatare e Pragu epidemik Sezona 2024/2025 e Sezona 2024/2025

Né grafikonin 3 shohim se né té gjitha komunat jané raportuar raste té dyshimta né€ Influencé dhe sipas
numrit t€ rasteve t€ raportuara, numér mé té larté kané komuna e Prishtings, Prizrenit, Pejés dhe Gjilanit
ndérsa sipas Incidencés numér mé té larté té rasteve kané€ komuna e Prishtinés dhe Kamenicés. (Graf.3).

Né raport me distribuimin e rasteve sipas grup-moshés dhe incidencés, nga numri total i rasteve té
raportuara me ILI, shihet se t& gjitha grup-moshat jané t& atakuara derisa sipas Incidencés; grup-mosha 0-
4 dhe mbi 65 vje¢ (Graph.4). Sa i pérket rasteve me ARI, grup-mosha mé e atakuar &shté 0-4 vje¢ (4,286
raste) pastaj grup-mosha 15-64 vjeg (3,204 raste), 5-14 vje¢ (1,552 raste) dhe grup-mosha 65+ vjec (1,032

raste). (Graf.4)

MBIKEQYRJA VIROLOGIJIKE

NE& laboratorin e Qendrés Kombétare té Influencés — IKSHPK nga fillimi 1 sezonés 2024/2025 deri me 09
prill 2025, jané testuar gjithsej 5,096 mostra nga pacientét e gendrave sentinel dhe jo sentinel si raste té
dyshimta né ILI, ARI dhe SARI. Nga mostrat e testuara 2,541 (49.86%) prej tyre té dyshimta né SARS-
CoV-2 dhe 2,555 (50.13%) té dyshimta né Influencé dhe patogjenét tjeré respiratoré. Gjaté késaj periudhe
né SARS-CoV-2 jané konfirmuar 17 raste (0.66%). Nga 2,555 mostrat e testuara né€ Influencé dhe
patogjenét tjeré respiratoré jané konfirmuar 785 raste me Influencé A dhe B (pozitiviteti 31.72 %). Sipas
tipit: me Influencé A (376 raste apo 14.71%) dhe Influencé B (409 raste apo 16%). Nga 785 rastet e
konfirmuara me Influencé A dhe B, sipas komunave: Mitrovicé (241 raste), Prishtin€ (233 raste), Fushé
Kosové (47 raste), Podujevé (26 raste), Vushtrri (26 raste), Lipjan (25 raste), Drenas (24 raste), Malishevé
(22 raste), Pejé (21 raste), Ferizaj (20 raste), Obiliq (16 raste), Skenderaj (15 raste), Suhareké (11 raste),
Prizren (10 raste), Gjilan (9 raste), Gjakové (6 raste), Shtime (6 raste), Rahovec (6 raste), Kliné (6 raste),
Viti (5 raste), Hani i Elezit (3 raste), Istog (2 raste), Dragashi (2 raste) dhe me nga njé rast komuna e
Gracanicés, Novobérdés dhe Decanit, kurse sipas grup-moshés: 0-4 vjec (304 raste), 5-14 vje¢ (220 raste),
15-29 vjec (96 raste), 30-44 vjec (56 raste), 45-60 vjec (58 raste) dhe 60+ (51 raste). Gjaté javés sé
katérmbédhjeté (31.03.2025-06.04.2025), né laboratorin e Qendrés Kombétare té Influencés — IKSHPK
jané testuar 51 mostra si t&€ dyshimta né SARS-CoV-2. Nga kéto mostra jané konfirmuar dy raste pozitive.
Kurse nga laboratoret private jané€ raportuar gjithsej 68 mostra té testuara si t& dyshimta né SARS-CoV-
2. Nga kéto mostra nuk €shté konfirmuar asnjé rast pozitiv. Rastet pozitive i takojn€ komunave: Prishting
dhe Ferizaj, dhe grup-moshave 0-9 dhe 50-59. Nga patogjenét tjeré respiratoré, jané konfirmuar: 194 mostra
me RSV, 190 mostra me Human Rhinovirus, 110 mostra me Human Adenovirus, 44 mostra
Metapneumovirus dhe 10 mostra me Parainfluenza Virus.

Nga 194 rastet pozitive né RSV (7.59%): 169 (87.11%) prej tyre i takojné grup-moshés 0-4 vjec, 13 raste i
takojné grup-moshés 5-14 vijeg, 15-34 vijeg (4 raste), 35-50 vjec (1 rast), 51-64 vje¢ (2 raste) dhe 65+ vjec
(5 raste), kurse sipas komunave: Prishtiné (75 raste), Fushé Kosové (17 raste), Podujevé (16 raste), Vushtrri
(11 raste), Drenas (10 raste), Ferizaj (7 raste), Malishevé (6 raste), Obiliq (5 raste), Lipjan (5 raste),
Mitrovicé (5 raste), Skenderaj (5 raste), Gjilan (4 raste), Shtime (4 raste), Kliné (4 raste), Kacanik (4 raste),
Pejé (4 raste), Suhareké (3 raste), Prizren (3 raste), Gjakové (2 raste) dhe me nga 1 rast komunat : Rahovec,
Decan, Viti dhe Kamenicg.

Grafikoni.5

Mbikéqyrja virologjike me SARS-Cov-2, Influencén A, B, RSV
dhe patogjenét tjeré respiratoré né IKSHPK, sezona 2024/2025

Sipas subtipit: me Influencé A t€ pasubtipizuar jané 341 raste (43%), me subtipin AH3 jané 30 raste (4%),
me subtipin AHINTI jané 5 raste (1%), Influencé B té pasubtipizur jané 400 raste (51%) dhe Influencé B
Victoria 9 raste (1 %).

Grafikoni.6

AKTIVITETET SEZONALE

IKSHPK/Departamenti i Epidemiologjis€ béné mbikéqyrjen e Influencés gjaté téré vitit, me intensifikim
té saj gjaté sezonés pérkatése (java e 40 deri né javén e 20).

Pércjell situatén epidemiologjike me rastet ILI/ARI (javore) dhe rastet me SARI (n€ bazé ditore/alerti).

Béné testimin laboratorik t€ mostrave né Departamentin e Mikrobiologjisé/Qendrén Kombétare pér
Testimin e Influencés.

Instituti Kombétar ka apeluar te té gjithé Drejtorét Rajonal t€ Shéndetésisé Publike dhe punétorét
shéndetésor qé t€ ngrisin nivelin e vigjilencés dhe raportimit té rasteve t&€ dyshimta né t& gjitha institucionet
shéndetésore publike dhe private né Kosové.

Ka rekomanduar tek Inspektorati shéndetésor dhe sanitar t€ mbikéqyré té gjitha Institucionet shéndetésore
té Kosovés, pér t€ urdhéruar pér obligimin ligjor t€ paraqitjes s€ s€émundjeve ngjitése dhe rasteve té
vdekjeve nga kéto sémundje.

Ka dhéné késhilla pér popullatén pér mbrojtjen nga s€mundja dhe njohjen e simptomeve té saj.

MASAT PiER PARANDALIMIN E PERHAPJES SE VIRUSIT Ti GRIPIT SEZONAL

Aktiviteti 1 gripit pér sezonén 2024/2025, €shté né nivel mé té larté krahasuar me sezonén paraprake dhe
masat pér parandalimin dhe kontrollin e infeksioneve respiratore jané:

Mbajtja e maskave.

Distanca fizike.

Higjiena e duarve.

Evitimi i kontakteve t& aférta me individé t€ s€émuré.

Redukimi i vizitave té familjaréve tek personat e hospitalizuar (SHSKUK, Spitalet rajonale).
Evitimi i vendeve t€ mbyllura dhe t€ mbingarkuara me njeréz.

Ushqgimi i shéndetshém me shumé vitamina.

Aktiviteti fizik dhe gjumé 1 mjaftueshém.

Personat e sémuré té géndrojné né shtépi.

e Pastrimi dhe dezinfektimi i mjediseve ku géndroni.

e Mbulimi i hundés dhe gojés me njé shami gjaté teshtitjes dhe kollitjes si dhe hudhja mé pas né vend
té sigurt.

e Larjae duarve shpesh me ujé dhe sapun, ose solucione duarsh me alkool.

e Syté, hunda dhe goja t&€ mos preket me duar té€ kontaminuar, pasi virusi pérhapet né kété ményre.

e Pastrimi dhe dezinfektimi i sipérfageve dhe objekteve g€ mund t€ jené kontaminuar nga virusi.

Konsultimi me mjekun pér mjekimin me barna kundér gripit, té cilat duhet té merren vetém me
rekomandimin e mjekut

Medikamentet kundér gripit duhet té fillohen brenda 48 oréve té para té fillimit t&€ sémundjes pér t€ pasur
efektivitet t& larté.

Ato mund té parandalojné edhe komplikimet e rénda g€ mund t€ vijné€ nga gripi.
Meényra mé efikase pér parandalimin e virusit té gripit éshté Vaksinimi me vaksinén kundér gripit.

e Vaksinimi mbron veté personin dhe ndihmon né parandalimin e pérhapjes sé gripit.

e Efektii vaksinés fillon 1 deri 2 javé pas marrjes dhe mbrojtja vazhdon rreth njé vit pas
vaksinimit.

VAKSINIMI

Ministria e Shéndetésisé né bashképunim me IKSHPK né fillim t€ sezonés sé€ gripit 2024/2025 ka siguruar
85,000 doza t€ vaksinés sezonale. Nga 30 shtatori 2024 deri me 27 mars 2025 jané administruar 66,875
doza. Prej tyre sipas grupeve té rrezikut: 44,804 jané administruar te grup-mosha mbi 65 vjec, 20,555 me
s€émundje kronike, 1,478 profesionisté shéndetésor, 3 gra shtatézéna dhe 35 f€mijé (0-5 vjec).

HOSPITALIZIMET

Gjaté javés sé fundit nga rastet e hospitalizuara né€ Klinikén Infektive, Klinikén e Pediatris€ dhe spitalet
rajonale jané raportuar 43 raste me ARI, 1 rast me ILI dhe 1 rast me SARI.

Nga Klinika Infektive pé€rmes Sistemit t€ Mbikqyrjes s€¢ Sémundjeve Ngjitése deri mé 9 prill 2025, jané
raporuar 5 raste t€ vdekjes me Influencé A dhe 1 rast i1 vdekjes nga COVID-19. T¢€ gjitha rastet jané t&€
gjinis€ mashkullore, 1 pérkasin grup-moshés mbi 60 vje¢c dhe me s€émundje kronike pércjellése.

SITUATA EPIDEMIOLOGJIKE Nii RAJON DHE EVROPE

INFLUENCA SEZONALE JAVA 14/2025 N EVROPE

Aktiviteti 1 viruseve respirator vazhdon t€ mbetet 1 larté né BE dhe ZEE. Aktiviteti i gripit ka arritur kulmin
né javén e 6-t& t& vitit 2025, me numér mé té ulét t& rasteve t€ raportuara né pothuajse té gjitha vendet.
Vazhdon té dominojé varianti i viruseve t€ gripit A dhe B. Aktiviteti i RSV-s& (Virusit Respirator Sincicial)
mbetet 1 larté€. Ndikimi mé i madh né kujdesin dytésor éshté véné re tek té rriturit mbi 45 vje¢ pér gripin
sezonal (duke dominuar mosha e shtyer) dhe tek fémijét nén pesé vjec pér RSV. Mortaliteti i tepért &shté
véné re g€ nga java e 51-té e vitit 2024, duke prekur té rriturit mbi 45 vjec, me nivelet g€ tani jané rikthyer
né gamén e pritshme. Aktiviteti i SARS-CoV-2 ka pésuar njé rénie t€ géndrueshme qé nga vera e vitit 2024,
pa u vérejtur asnjé epidemi dimérore deri tani, dhe mbetet né nivele t& uléta.

Burimi:https://www.ecdc.europa.eu/sites/default/files/documents/communicable-disease-threats-report-
week-14-2025.pdf

